
S EREMBAN 2 Julai - Datuk Sri Dr. Mahathir 
Mohamad melahirkan rasa bangga terhadap pres- 

tasi MIC daiam Barisan Nasional (BN) yang disifat- 
kannya telah memberi sumbangan bermakna terha- 
dap ke@ntingan ahli-ahli serta rakyat keturunan In- 
dia di negara ini. 

Perdana Menteri yang juga Pengerusi BN sambil 
berseloroh berkata: ‘MIC nampaknya lebih baik dari 
UMNO sekarang’. 

“MIC telah berjaya memainkan peranannya dalam 
konteks BN iaitu melalui perundingan dan tolak an- 

. 

sur,” katanya semasa berucap merasmikan Perhim- 
punan Agung MIC kali ke-36 di Dewan Bandaran 
Baru di sini pagi ini. 

Menurut Datuk Sri Dr. Mahathir lagi, BN akan 
menjadi lebih kuat sekiranya MIC dan parti-parti 
komponen lain kuat dan ini akan mewujudkan se- 
buah kerajaan dan masyarakat yang kuat serta berse- 
padu untuk terus membangunkan negara. 

“Saya bangga, kita daiam Barisan Nasional dapat 
meneruskan tradisi mengadakan perbincangan- 
perbincangan dengan cara teratur dan sonan santun 
walaupun terdapat sekali sekala dugaan teihadap tra- 
disi ini tetapi pada keseluruhannva. tradisi ini berte- 
rusan,” katanya. 

Menurut Perdana Menteri lagi, BN telah merun- 
dingkan banyak perkara penting dengan car2 bijaksa- 
na dan mengambil kira kedudukan negara,’ pertim- 
bangan rakyat berbilang kaum dan-agama serta 
persetujuan-persetujuan yane lalu. 

Katanya, dugaan mesti ad; dan kita harus bersedia 
mengatasinya. 

“Dalam usaha mengatasi dugaan itu, kita tidak ha- 
rus berpecah belah dan bersengketa, cara yang baik 
untuk mengatasinya ialah melalui perundingan.” 

“Tetapi apabila sesuatu keputusan telah dibuat dan 
diterima ramai, keputusan itu mesti dipatuhi oleh 
semua pihak, tidak ada gunanya kita berunding dan 
bermesyuarat tetapi keputusan dan pemilihan yang 
dibuat tidak dihormati, malah dibawa ke mahkamah 
pula,” katanya. 

Turut hadir di perhimpunan itu ialah beberapa 
orang pemimpin parti komponen BN, antaranya Pre- 
siden MCA, Datuk Dr. Ling Liong Sik, Presiden 
Gerakan, Datuk Dr. Lim Kheng Yaik, Presiden 
PBDS, Datuk Leo Moggie. 

Menteri Besar Negeri Sembilan, Datuk Haji Mohd. 
Isa Abdul Samad dan Timbalan Menteri Kemajuan 
Tanah dan Wilayah, Datuk Khalid Yunus juga hadir 
di upacara perasmian perhimpunan tersebut. 

